
 

 

ᑲᑎᖕᖓᓂᕐᒥ ᐅᖄᔭᐅᔪᕕᓃᑦ 
ᐃᓕᓐᓂᐊᓂᓕᕆᓂᕐᒥ ᑭᒡᒐᑐᕐᑏᑦ- ᒫᑦᔨ 10-12 | ᑕᓯᐅᔭᖅ 
 

ᑭᒡᒐᑐᕐᑏᑦ ᑐᓴᕐᑎᑕᐅᓚᐅᕐᑐᑦ ᐱᓇᓱᑦᑐᓕᕆᕕᒻᒥ ᐊᓪᓚᓯᒪᐅᑎᓂᑦ ᐊᓪᓚᕕᓕᕆᔩᑦ ᑐᑭᒧᐊᑦᑎᓯᔨᖓᑕ 
ᐊᑖᓂ:(1) ᐃᓕᓐᓂᐊᑏᑦ ᐊᓪᓚᖁᑎᖏᓐᓂᑦ ᑲᒪᔨᐅᓂᖅ, (2) ᓄᐃᑦᓯᓂᖅ ᓄᐊᓇᕐᔪᐊᓕᒫᒥ 
ᖃᓄᐃᓘᕈᑕᐅᔪᓂᑦ, (3) ᐊᕐᖁᓯᐅᕐᑏᑦ ᑲᑎᒪᔨᖏᑦᑕ ᐱᓇᓱᐊᖏᓐᓇᓂᖏᑦ, (4) ᓄᐃᑦᓯᓂᖅ 
ᓯᕗᒧᐊᑦᑏᑦ ᐸᕐᓇᓯᒪᐅᑎᓕᐊᖏᓐᓂᑦ. 
 
• ᐊᐅᓚᑦᓯᓂᖅ ᐅᕕᒃᑫᑦ ᐃᓕᓐᓂᐊᑏᑦ ᐊᓪᓚᖁᑎᖏᓐᓂᑦ: ᐊᓪᓚᕕᒻᒥ ᐱᒍᑦᔨᔩᑦ ᕿᒥᕐᕈᔪᑦ DASᕼ ᒥ, 

ᐃᓕᓐᓂᐊᕈᑏᑦ, ᐱᒍᒪᐅᑏᑦ, ᐃᓕᓐᓂᕕᒻᒥᓗ ᐃᓄᓕᕆᔭᐅᓃᑦ; ᓄᑖᖅ DASᕼ ᑯᑎᒍᑦ ᐃᑲᔪᕐᑕᐅᒍᒪᐅᑎᓕᐅᕈᑎ 
ᖃᐅᔨᓴᕐᑕᐅᕗᖅ ᒪᕐᕉᓂ ᐃᓕᓐᓂᐊᕖᓐᓂ ᒫᑦᔨ 2026 ᒥᓂᑦ. ᐃᓚᐅᔪᑦ ᐱᓇᓱᒐᕐᒧᑦ ᑭᓯᑦᓯᓂᖅ 
ᐃᓕᓐᓂᐊᑎᓂᑦ, ᖃᓪᓗᓈᑎᑐᑦ ᐱᔪᓐᓇᐅᑎᑖᕋᓱᓐᓂᖅ ᐃᓕᓐᓂᐊᑎᓄᑦ ᐃᓕᓐᓂᐊᕈᒪᒐᔭᕐᑐᓄᑦ ᓄᓇᕕᐅᑉ 
ᓯᓚᑖᓂ, MEQ ᑕᒻᒪᓯᒪᔪᕐᓂᐊᑕᐅᓂᖏᑦ, ᓯᕗᓪᓕᑉᐹᒥ ᑕᒡᒐᓂ ᐊᕐᕋᒍᕐᒥ ᓇᕝᕚᓂᖕᖏᑐᑦ ᑕᒻᒪᓯᒪᔪᓂᑦ 
ᐃᓕᓐᓂᐊᑏᑦ ᐊᓪᓚᖁᑎᖏᓐᓂᑦ- ᐊᓪᓚᖁᑏᓪᓗ ᑕᒻᒪᓯᒪᐅᑎᖏᑦ ᐃᑭᓕᒋᐊᕐᓱᑎᒃ ᐊᐅᓚᑕᐅᑦᓯᐊᓂᕐᒧᑦ.    

• ᓄᓇᕐᔪᐊᓕᒫᒥ ᖃᐅᔨᓴᕈᑏᑦ ᖃᓄᐃᓘᕐᑕᐅᒍᑎᖏᑦ: ᐊᕐᖁᓯᐅᕐᓂ ᐱᖓᓲᔪᕐᑐᓂᑦ ᐅᓄᕐᓂᓕᒃ ( ᑕᑯᓐᓇᓂᖅ/ 
ᐊᐅᓚᑦᓯᕕᖃᕐᓂᖅ/ ᖃᕆᑕᐅᔭᓕᕆᓂᖅ/ ᐅᓄᕐᓂᖃᕐᓂᖅ/ ᐊᐅᓚᑦᓯᒍᓐᓇᓂᖅ) ᐱᓇᓱᐊᕐᑕᐅᕙᓪᓕᐊᕗᑦ ᔫᓂ 
2027 ᒧᑦ, ᓇᓗᓀᕐᓯᓂᖅ ᐃᓂᒋᔭᐅᔪᓂᑦ, ᐱᓇᓱᐊᕈᑎᓂᑦ, ᐃᑎᕈᓐᓇᐅᑎᓂᓪᓗ. ᑖᒃᑯᐊ ᑕᑯᓐᓇᑕᐅᔪᑦ 
ᑲᔪᓯᒍᑎᑦᓭᑦ,ᐃᓕᓐᓂᐊᑎᓄᑦ ᑐᕌᖓᑦᓱᑎᒃ, ᑌᑦᓱᒪᓂᑕᓂᓪᓗ ᓄᐊᑦᓯᓯᒪᐅᑎᑦᓴᐅᓱᑎᒃ, ᑐᓴᐅᒪᑎᑦᓯᓂᖅ 
ᑐᑭᑖᕈᑎᐅᔪᓂ,ᐱᐅᓰᒋᐊᕐᓂᓗ ᐱᓇᓱᖃᑎᖃᕐᓂᒥᒃ ᓵᑕᐅᒍᓐᓇᓗᑎᓗ ᑲᑎᕕᒃ ᐃᓕᓴᕐᓂᓕᕆᓂᓕᒫᕐᒥ. 

• ᐊᕐᖁᓯᐅᕐᑏᑦ ᑲᑎᒪᔨᖏᑦ: ᑲᑎᖕᖓᐃᓇᕈᑎᖃᓲᑦ ᑲᔪᓯᑎᑕᐅᒋᐊᓕᓐᓂᑦ, ᐅᑯᓂᖓᓗᐊᖕᖑᐊᖅ, ᓄᓇᕕᒻᒥ 
ᐃᓕᓐᓂᐊᓂᓕᕆᐅᑏᑦ ᑐᖕᖓᕕᑦᓴᖏᑦ (ᓄᐃᑕᐅᓛᕐᑐᑦ ᐃᓕᓴᕐᓂᓕᕆᔩᑦ ᑲᑎᒪᓕᕐᐸᑕ ᐁᕆᓕᒥ 
ᐊᖏᕐᑕᐅᒋᐊᖃᓛᕐᑐᑦ ᐃᓕᓴᕐᓂᓕᕆᔨᓄᑦ ᔫᓂᒥ), ᓯᕗᒧᐊᕐᐸᓕᐊᕈᑎᑦᓭᑦ ᒋᕕᐅᕐᓴᓂᕐᒧᑦ 
ᐃᓕᓐᓂᐊᕈᓐᓇᑕᖏᓐᓂᑦ/ᐅᖄᖃᑎᒌᕈᓐᓇᓂᖅ, ᐱᒋᐊᕐᐸᓕᐊᓂᖅ ᓄᐃᑦᓯᕙᓪᓕᐊᓂᕐᒧᑦ ᐃᓄᓕᕆᓂᕐᒥᒃ 
ᐃᓄᑦᑎᑐᓪᓗ ᐃᓕᓐᓂᐊᓂᕐᒥᒃ, ᐃᓚᓕᐅᑦᔨᓂᖅ ᐃᓗᕐᕈᓯᕐᓂᑦ, ᓄᒃᑮᕆᐊᕐᓂᓗ ᐃᓕᓐᓂᐊᕆᐊᖕᖓᑐᓂᑦ.   

• ᓯᕗᒧᐊᑦᑏᑦ ᐊᑐᓕᕐᑎᓯᓂᖏᑦ: ᐱᓇᓱᕝᕕᒥ ᐱᒍᓐᓇᓯᑎᑦᓯᓂᖅ ᑲᑎᒪᓂᐊᕈᓰᓪᓗ ᑐᑭᒧᐊᖃᑎᒌᑦᑎᑕᐅᓕᕐᑐᑦ 
ᑐᖕᖓᕕᖃᕐᓱᑎᒃ ᓯᕗᓪᓕᐸᐅᑦᔭᐅᒋᐊᓕᓐᓂᑦ ᓴᓇᓂᕐᒥᓂ ᐱᓇᓱᑦᑎᓴᕐᓂᑦ' ᖃᑦᓯᐅᓂᖏᓐᓂᑦ 
ᑲᔪᓰᓐᓇᕈᑎᑦᓴᓂᑦ ᑕᓪᓕᒪᑦ ᐊᕐᕌᒍᑦ ᐃᓗᐊᓂ. ᐱᒋᐅᕐᓴᓂᖅ ᐱᓇᓱᖃᑎᒌᓐᓂᑯᑦ ᓄᐃᑦᓯᓯᒪᕗᖅ ᒫᓐᓇᒧᑦ 
ᓴᓂᓪᓕᕇᑦᓯᐊᑐᓂ ᑐᓴᐅᒪᖃᑎᒌᓐᓂᒥ ᐱᓇᓱᕝᕕᓕᒫᖑᔪᓂᑦ ᐳᕐᑐᓰᒋᐊᕐᓱᓂᓗ ᐱᓇᓱᑦᑏᑦ 
ᐃᓚᐅᖃᑦᑕᓂᖏᓐᓂᑦ. ᐅᖄᖃᑎᒌᒍᑏᑦ ᐊᑕᔪᑦ ᐸᕐᓇᓯᒪᐅᑎᓄᑦ ᓄᐃᑕᐅᓛᕐᑐᑦ ᒫᑦᔨᒥ. ᒪᕐᕉᒃ 
ᐱᐅᓯᕙᓪᓕᐊᖏᓐᓇᓂᕐᒧᑦ ᐅᑎᕐᑕᑑᒃ ᒫᓐᓇ ᐱᒋᐊᕐᓯᒪᔫᒃ (2025- 2026 ᒥ), ᑐᕌᒐᖃᕐᓱᑎᒃ ᐃᓕᓐᓂᐊᕖᑦ- 
ᐊᖓᔪᕐᖄᕆᔭᐅᔪᑦ ᐃᓅᖃᑎᒌᕈᓐᓇᓂᖏᓐᓂᑦ ᓯᕗᓕᕈᓐᓇᓂᕐᒥᒃ/ᐃᓚᖃᕈᓐᓇᒥᒃ ᐱᒋᐅᕐᓭᓂᖅ ᐱᓇᓱᑦᓂᑦ.        
 

ᑐᑭᒧᐊᑦᑎᓯᔨᒻᒪᕆ ᓄᐃᑦᓯᕗᖅ ᐃᓘᓐᓀᓂᑦ ᖁᕝᕙᕆᐊᕈᑎᓕᐊᖑᓯᒪᔪᓂᑦ ᑲᑐᑦᔨᖃᑎᒌᑦᑐᓄᑦ 
ᐱᓇᓱᑦᑎᓄᑦ - ᐋᑕᐅᓯᒪᔪᑦ 2020-2023 ᐊᖏᖃᑎᒌᒍᑎ (E.G., ᐊᐅᓪᓚᑎᑦᓯᒍᑏᑦ/ᓂᖀᑦ 
ᐅᓯᑲᑦᑕᑕᐅᒍᑎᖏᑦ) ᐃᓚᒋᐊᕈᑎ ᐊᓪᓚᕕᓕᕆᔩᑦ ᒪᓕᒐᓕᐊᕆᓯᒪᔭᖏᑦ ᓄᐃᑕᐅᓯᒪᔪᑦ ᑲᑎᕕᒃ 
ᐃᓕᓴᕐᓂᓕᕆᓂᒃᑯᓄᑦ ᐊᑖᓂ ᐊᑦᔨᒌᖕᖏᑐᑦ ᑮᓇᐅᔭᕐᑑᑏᑦ 2023 ᒥ- 2028 ᒧᑦ 
ᐊᖏᖃᑎᒌᒍᑎᖃᕈᑎ. ᐃᓕᓴᕐᓂᓕᕆᔩᑦ ᓂᕆᐅᓐᓂᖃᕐᖁᑦ ᑖᒃᑯᐊ ᒪᓕᒐᓕᐊᑦ ᓄᐃᑕᐅᔪᑦ 
ᓄᐃᑦᓯᓛᑦᓴᓚᐅᕐᐸᑕ ᐱᓇᓱᑦᑎᑖᕐᓂᒥᒃ ᐱᓇᓱᑦᑎᙯᓐᓇᓂᕐᒥᓗ ᓄᓇᕕᒻᒥᐅᓂᑦ. ᐅᖃᕐᒥᔪᑦ 
ᐱᒻᒪᕆᐅᓂᖓᓂ ᐱᓯᑎᖕᖑᓯᒪᒋᐊᕐᓂᒧᑦ ᑲᑎᕕᒃ ᐃᓕᓴᕐᓂᓕᕆᓂᖅ ᐱᓇᓱᕝᕕᓕᒫᖓᓂ 
ᐱᓇᓱᐊᖃᑎᖃᕐᓱᑎᒃ ᐃᓕᓐᓂᐊᕕᕐᔪᐊᓂ ᐳᕐᑐᓂᕐᓴᒋᐊᓪᓚᒥᓪᓗ ᐃᓕᓐᓂᐊᕕᓐᓂ, ᐃᓚᐅᑎᓪᓗᒋᑦ ᓄᑖᑦ 
ᐃᑲᔪᕐᓯᔩᑦ ᐃᒫᙰᕐᑏᓗ ᓄᐃᑎᓯᒪᔭᖏᑦ ᐊᑐᕐᑕᐅᕙᓪᓕᐊᒪᑕ ᓯᕗᒧᐊᑦᑏᑦ ᓄᐃᑦᓯᕙᓪᓕᐊᓂᖓᓄᑦ.   

 



 

 

• ᐊᖏᖃᑎᒌᒍᑎᒃᑯᑦ ᐱᕙᓪᓕᕈᑎᑦᓴᓕᐊᖑᓯᒪᔪᑦ ᐊᑖᓂ 2020-20203: 
ᓂᕿᓂᑦ ᐊᐅᓪᓚᑎᑦᓯᒍᑏᑦ (CARGO) ᐱᕙᓪᓕᒍᑏᑦ ᓄᐃᑕᐅᓯᒪᔪᑦ 2020- 2023ᒥ ᐊᑕᖏᓐᓇᑐᑦ 
ᑲᑐᑦᔨᖃᑎᒌᑦᑐᑦ ᐱᓇᓱᑦᑎᖏᓐᓄᑦ. 

• ᐊᓪᓚᕖᑦ ᐊᐅᓚᒍᑎᖏᑦ ᑮᓇᐅᔭᖃᕐᑎᑕᐅᔪᑦ ᐊᑖᓂ 2022 ᒪᓕᒐᓕᐊᖑᓯᒪᔪᑦ ᐊᖏᖃᑎᒌᒍᑎᖏᓐᓂᑦ: 
ᑲᑎᕕᒃ ᐃᓕᓴᕐᓂᓕᕆᓂᖅ ᐋᕐᕿᓯᒣᓐᓇᑎᑦᓯᔪᖅ ᐱᓇᓱᑦᑎᙯᓐᓇᕈᑎᓂᑦ ᓄᓇᓕᒻᒥ ᐱᓇᓱᑦᑎᑖᕆᔭᐅᓲᓄᑦ, 
ᐅᓯᑲᑦᑕᐅᑏᑦ ᐱᕙᓪᓕᕈᑎᑦᓴᖏᑦ (ᐃᓚᐅᑎᓪᓗᒋᑦ ᓄᓇᕕᒻᒥᐅᑦ ᐊᓃᕈᑎᖏᑦ ᓄᓇᑐᐃᓐᓇᒥ), ᐃᓪᓗᖃᕐᓂᒧᓪᓗ 
ᐱᕙᓪᓕᕈᑎᑦᓭᑦ ᓄᓇᓕᒻᒥ ᐱᓇᓱᑦᑎᑖᕆᔭᐅᓲᓄᑦ, ᐃᓘᓐᓇᑎᒃ ᑮᓇᐅᔭᖃᕐᑎᑕᐅᔪᑦ ᐊᑦᔨᒌᖕᖏᑐᑦ 
ᑮᓇᐅᔭᓕᕆᐅᑎᖏᓐᓄᑦ ᓄᐃᑕᐅᓯᒪᔪᓄᑦ 2022 ᒥ. 

• ᓄᐃᑕᑎᑦᓯᒋᐊᕐᓂᖅ ᐊᔭᐅᕆᒋᐊᕈᑎᓂᑦ ᐊᑖᓂ ᐊᑦᔨᒌᖕᖏᑐᑦ ᑮᓇᐅᔭᓕᕆᐅᑏᑦ: 
ᑮᓇᐅᔭᖃᕐᑎᑕᐅᓂᕐᒧᑦ ᐱᐅᓯᒋᐊᕈᑎ ᐊᑐᕈᓐᓇᓯᑎᑦᓯᕗᖅ ᐊᑎᓕᐅᕈᓐᓇᓂᕐᒧᑦ ᐳᕐᑐᓯᒋᐊᕈᑎᑦᓴᓂᑦ 
ᐅᑎᕐᑎᓯᒍᓐᓇᐅᑎᓂᓪᓗ ᓄᓇᕕᒻᒥ ᐃᓕᓐᓂᐊᑎᑦᓯᔨᓄᑦ ᐱᔪᓐᓇᐅᑎᓕᓐᓄᓗ. ᓄᐃᑕᐅᒋᐊᖕᖓᓚᐅᕐᓯᒪᔪᖅ 
2001 ᒥ ᐱᓇᓱᑦᑎᙯᓐᓇᕈᑎᓭᑦ ᒫᓐᓇ ᓲᖑᓯᒋᐊᕐᑕᐅᓯᒪᓕᕐᑐᑦ ᒪᓕᑦᓱᒋᑦ ᖃᓄᑎᒋ 
ᐱᓇᓱᑦᑎᐅᖏᓐᓇᓂᖏᑦ- ᐊᕗᖓᐅᓕᒋᐊᓪᓛᓱᒍᓗ ᐱᔪᓐᓇᐅᑎᓕᓐᓄᑦ, ᐃᓚᐅᑎᓪᓗᒋᑦ ᓄᓇᕕᐅᑉ ᓯᓚᑖᓂ 
ᐱᓇᓱᑦᑏᑦ. 

• ᓄᑖᑦ ᐱᔪᒥᕐᓇᕐᑐᖃᕈᑏᑦ ᐱᓇᓱᑦᑎᙯᓐᓇᕈᑏᓪᓗ ᐃᑲᔪᕐᓯᒍᑏᑦ ᐱᓇᓱᑦᑎᓂᑦ: 
ᓄᓇᕕᒻᒥᐅᓄᑦ ᓄᓇᕕᐅᓪᓗ ᓯᓚᑖᓂᑦ ᐱᓇᓱᑦᑎᓄᑦ ᐱᔪᒥᓇᕐᑎᓯᐅᑏᑦ ᐱᓇᓱᑦᑎᙯᓐᓇᕈᑏᓪᓗ ᐋᑕᐅᓛᕐᑐᑦ 
ᐱᓇᓱᑦᑎᓂᑦ ᐃᑲᔪᕐᑎᓄᑦ. 

• ᒫᓐᓇ ᒪᓕᒐᓕᕆᓂᕐᒧᑦ ᐱᔪᓐᓇᐅᑏᑦ ᖃᓄᐃᓪᓗᐊᖑᓂᖏᑦ ᐳᒃᑭᑑᖏᓐᓇᑐᑦ ᐅᖃᐅᓯᓕᕆᐅᑎᓕᒫᕐᓂ: 
ᐋᕐᖀᓯᒪᔪᒍᑦ ᐅᓄᕐᓰᒋᐊᕐᓂᒥᒃ ᐃᓕᓐᓂᐊᕈᓐᓇᑕᖏᑦᑕ ᐱᒋᐅᕐᓴᔭᐅᒍᓐᓇᓂᖏᓐᓂᑦ, ᐃᓱᒪᒋᑦᓱᒋᑦ 50% ᒥ 
ᐃᑭᓐᓂᓭᑦ ᑯᐯᒻᒥ ᐃᓕᓐᓂᐊᑎᑦᓯᒍᓐᓇᐅᑎᖃᕐᒪᑕ ᐃᓘᓐᓀᓂᑦ ᐅᖃᐅᓯᕐᓂᑦ (ᐃᓄᑦᑎᑐ 24% ᖃᓪᓗᓈᑎᑐᑦ 
41% ᐅᐃᒌᑎᑐᑦ 61%) ᑐᓴᐅᒪᑎᑦᓯᔩᑦ: ᑲᑎᕕᒃ ᐃᓕᓴᕐᓂᓕᕆᓂᖅ ᐊᕐᕌᒍᑕᒫᕐᓯᐅᑎᖏᓐᓂᑦ 2024- 2025. 

• ᐃᓕᓐᓂᐊᑎᑦᓯᔨᓂᑦ ᐃᓕᓐᓂᐊᑎᑦᓯᓃᑦ ᓱᓪᓗᓕᐅᕐᑕᐅᓂᖏᑦ ᑐᕌᒐᖃᕐᖁᑦ ᐃᓄᑦᑎᑐᑦ ᐃᓕᓐᓂᐊᑎᑦᓯᔨᓂᑦ: 
ᐱᒻᒪᕆᐅᑎᑕᐅᔪᖅ ᐊᑌᓐᓇᑐᒥᒃ ᐃᓕᓐᓂᐊᑎᑦᓯᔨᓂᑦ ᐃᓕᓐᓂᐊᑎᑦᓯᓂᖅ, ᓄᑖᓂᑦ ᐃᓕᓐᓂᐊᖃᑎᒌᓐᓂᖅ 
ᐅᒃᑯᐃᑕᐅᓛᓕᕐᑐᑦ ᐃᓄᑦᔪᐊᒥ, ᐱᒋᐊᕐᓗᓂ ᐊᐅᒡᒍᓯ 2026- ᐃᓚᒋᐊᕈᑎᐅᓗᓂ ᓄᐃᑦᓯᓂᕐᒧᑦ 
ᐃᓕᓐᓂᐊᑎᑦᓯᔨᐅᒍᓐᓇᐅᑎᖃᕈᓐᓇᓂᖅ ᐃᓄᑐᐃᓐᓇᓄᑦ ᐃᓕᓐᓂᐊᑎᑦᓯᔨᓄᑦ. 

 

ᐃᓕᓴᕐᓂᓕᕆᔩᑦ ᐃᓱᒫᓘᑎᒥᓂᒃ ᓂᓪᓕᑐᑦ ᓵᓚᒃᑲᑖᖃᓲᓂᑦ ᐃᓕᓐᓂᐊᕕᒻᒥ, ᓄᐃᑕᐅᓚᐅᑲᑦᑎᓗᒋᑦ 
ᐆᑦᑑᑎᒋᔭᐅᖃᑦᑕᑐ ᐊᒥᓱᑦ ᓄᓇᓕᓐᓂ ᐃᓱᒪᒋᔭᐅᓕᕐᑐᖅ ᓵᓚᒃᑲᑖᖃᕐᓂᖅ ᐃᓕᓐᓂᐊᑎᓂᑦ 
ᐃᓕᓐᓂᐊᕈᒣᕐᑎᓯᓕᕐᒪᑦ. ᑐᑦᓯᕋᕐᑕᐅᔪᖅ ᐃᓘᓐᓀᒍᑦ ᐅᑎᕐᕕᐅᓛᕈᒪᑦᓱᓂ ᑕᒪᓐᓇ ᔫᓂᒥ 
ᑲᑎᒪᓂᖃᓕᕐᒥᐸᑦ ᓄᓇᓕᓐᓂ ᐆᑦᑐᕋᕐᑕᐅᔪᑦ ᐋᓐᓂᑎᕆᓂᕐᒨᓕᐅᖓᔪᑦ ᐱᓇᓱᐊᕐᓂᓗ ᐃᓕᓐᓂᐊᑎᓂᑦ 
ᐊᖓᔪᕐᖄᕆᔭᐅᔪᓂᓪᓗ ᐊᓯᑦᔩᒐᓱᓐᓂᒧᑦ ᐱᓂᐊᕐᓂᕆᔭᐅᔪᓂᑦ. 
 
• ᐃᓕᓐᓂᐊᕕᒻᒥ ᓵᓚᒃᑲᑖᖃᕐᑌᓕᓂᕐᒧᑦ ᐸᕐᓇᑕᐅᔪᑦ ᐅᖄᒍᑎᐅᔪᓪᓗ: ᐱᒋᐊᑐᖕᖏᑲᓗᐊᕐᑎᓗᒍ ᒪᓕᑦᓱᒍ 

ADM-16 (ᑐᑭᒧᐊᑦᑎᓯᒍᑏᑦ ᓵᓚᒃᑲᑖᖃᕐᑌᓕᓂᕐᒧᑦ ᓄᐃᑕᑎᑦᓯᒐᓱᓐᓂᒧᓪᓗ ᓭᒪᓇᕐᑐᒥᒃ ᐃᓕᓐᓂᐊᕕᒻᒥ), 
ᐃᓕᓐᓂᐊᕕᒻᒥ ᐃᖏᕐᕋᑎᑦᓯᔩᑦ ᐅᖃᕐᓯᒪᔪᑦ ᓄᐃᑕᓂᖏᓐᓂᑦ ᐸᕐᓇᑕᐅᓯᒪᔪᑦ ᓵᓚᒃᑲᑖᖃᕐᑎᓯᑦᑌᓕᓂᒧᑦ 
ᐃᓕᓐᓂᐊᕕᓕᒫᕐᓂ. ᐱᒋᐊᕐᑕᐅᓛᓯᒻᒥᔪᖅ ᑕᒡᒐᓂ ᐊᕐᕌᒍᒥ ᓄᐃᑎᑦᓯᓯᒪᓂᖅ ᖃᓄᐃᓘᕈᑎᓴᓂᑦ 
ᐅᖄᔭᐅᒋᐊᓕᓐᓂᑦ ᓄᐃᑕᐅᓯᒪᔪᓄᑦ ᑖᒃᑯᐊ ᐸᕐᓇᑕᐅᓯᒪᐅᑎᖏᓐᓂᑦ ᑐᓴᕐᑎᓯᐅᑎᖏᓐᓂᓗ ᐃᓕᓴᕐᓂᓕᕆᔨᓄᑦ 
ᖃᓄᐃᓕᖓᓂᕆᔭᐅᔪᓄᑦ. ᑐᑭᓯᓇᑦᓯᐊᑐᓂᒃ ᐱᓂᕐᓗᑎᑦᓯᑌᓕᒍᑏᑦ ᐃᑭᓪᓕᒋᐊᕐᓂᖏᑦ ᓄᐃᑕᑎᑕᐅᓛᕐᑐ ᔫᓂᒥ 
ᑲᑎᒪᓕᕐᒥᐸᑕ; ᑖᓐᓇ ᐊᓪᓚᖁᑎ ᓯᕗᓪᓕᐸᐅᑦᔭᐅᒋᐊᓕᒃ.     

• ᐊᔪᕐᓇᓂᖏᑦ ᖃᓄᐃᑦᑑᓂᖏᓪᓗ: ᐊᒥᓱᑦ ᓱᕐᕋᑕᐅᒪᓂᕐᐸᐅᓲᑦ ᐅᑭᐅᓖᓗᐊᖕᖑᐊᖅ 8 ᒥᑦ 12 ᒧᑦ. 
ᓵᓚᕐᖃᑖᖃᕐᓂᖅ ᐃᓕᑦᓯᓂᒃᑯᑦ ᐱᓂᐊᕐᓂᐅᕗᖅ, ᐃᓚᖏᑦ ᐱᒋᐊᕐᑕᕕᓃᑦ ᐊᑭᐅᓲᖑᕗᑦ 
ᑐᕌᕐᑎᓯᕕᐅᒌᕐᑐᕕᓂᐅᑐᐊᕋᒥᒃ, ᑕᐅᑐᓐᓂᖅ ᑭᓇ ᓚᔭᐅᒻᒪᖔᑦ ᓚᓐᓂᒪᖔᕐᓗ ᐊᓯᑦᔨᑲᓪᓚᕈᓐᓇᖁᖅ 
ᑖᒃᑯᓄᖓ ᐊᑦᑐᐊᔪᓄᓗᐊᖕᖑᐊᖅ, ᐊᖓᔪᕐᖄᖏᓐᓄᓗ. ᐱᓂᕐᓘᑏᑦ ᐳᕐᑐᓯᒋᐊᕐᓯᒪᓪᓚᕆᑦᑐᑦ 
ᖃᕆᑕᐅᔭᑎᒍᑦ, ᑌᒪᖕᖓᕇᔭᕐᓗ ᐃᓄᒻᒪᕆᓄᑦ ᑐᓴᐅᒪᔭᐅᕙᒐᑎᒃ. ᑕᒪᓐᓇ ᐊᔪᕐᓇᓯᑎᑦᓯᒋᐊᓪᓛᓲᖑᕗᖅ 



 

 

ᐃᑲᔪᕐᓯᒐᓱᓐᓂᒥᒃ ᐃᓚᐅᑎᑦᓯᒋᐊᖃᓪᓚᕆᓯᓲᖑᑦᓱᓂᓗ ᐊᖓᔪᕐᖄᕆᔭᐅᔪᓂᑦ ᐊᕗᖓᒋᐊᓪᓚᖅ 
ᐃᓕᓐᓂᐊᕕᐅᑉ ᐊᐅᓚᕐᖃᔭᖕᖏᑕᖏᓐᓄᑦ.    

• ᓄᕐᖃᖓᑎᑦᓯᒍᓐᓀᓂᖅ- ᐃᓕᓐᓂᐊᓂᖅ ᐃᓚᒌᖑᔪᓂᓪᓗ ᐃᓚᐅᑎᑦᓯᓂᖅ: ᓄᕐᖃᑎᑦᓯᑫᓐᓇᓂᖅ 
ᑖᓐᓇᑐᐊᖅ ᓄᐃᑕᑎᑦᓯᕗᖅ ᐋᕐᕿᓱᐃᑦᓯᐊᖏᒍᑎᒥᒃ. ᐃᓕᓐᓂᐊᕕᒃ ᐃᓕᓐᓂᐊᑎᑦᓯᔪᑦᓴᐅᕗᖅ ᐃᓕᓐᓂᐊᑎᓂᑦ 
ᐊᓯᐊᒍᖔᖅ ᐱᓂᐊᕐᓂᖃᕐᓂᒥᒃ, ᐅᒃᑯᐃᖔᕐᑎᓯᑦᓯᐊᓗᑎᓗ ᐅᖄᖃᑎᖃᕐᓂᒥᒃ ᐊᖓᔪᕐᖄᕆᔭᐅᔪᓂᑦ, 
ᐸᕐᓇᓯᒪᑦᓯᐊᓗᑎᓗ ᐱᒋᐊᕐᑕᐅᔪᕕᓃᑦ ᐃᑲᔪᕐᑕᐅᒍᑎᑦᓴᖏᓐᓂᑦ ᒪᑭᑕᒍᑎᑦᓴᖏᓐᓂᓗ, ᑌᒣᒻᒪᑦ 
ᑐᕌᒐᖃᕆᐊᖃᕐᖁᖅ ᑕᒣᒍᑦ ᓈᓂᖏᒍᑦ ᑫᕙᒍᑎᐅᕙᑦᑐᑦ ᓯᖁᒥᖁᓪᓗᒋᑦ ᐃᓕᑦᓯᓂᕐᓘᑎᐅᓯᒪᔪᑦ. 

 
ᐃᓕᓴᕐᓂᓕᕆᔩᑦ ᓄᑕᐅᓯᓕᕐᑕᐅᓯᒪᔪᓂᑦ ᕿᒥᕐᕈᑎᑕᐅᓚᐅᕐᑐᑦ ᐃᓘᓐᓇᖏᓐᓂᑦ ᒫᓐᓇ ᑮᓇᐅᔭᕐᑑᑎᐅᔪᓂᑦ 
ᐱᓇᓱᐊᕋᑦᓴᓄᑦ, ᐊᖏᔪᒥᒃ ᓴᓇᒋᐊᓪᓛᓂᖅ ᒥᑭᔪᓂᓪᓗ ᓄᓇᕕᓕᒫᒥ, ᐃᓚᐅᑎᓪᓗᒋᑦ ᖃᖓᒃᑰᓂᖏᑦᑕ 
ᐅᖓᓯᒋᐊᕐᑕᐅᓂᖏᑦ 2030 ᒧᑦ. ᐆᑦᑑᐱᕆ 2025 ᒫᑦᔨ 2026 ᓄᖕᖑᐊᓂ, ᐊᒥᓱᑦ ᐳᕐᑐᓂᕐᐹᒦᑦᑐᑦ 
ᓴᓇᒋᐊᓪᓛᑕᐅᔪᓪᓗ ᑎᑭᐅᑎᓯᒪᓕᕐᖁᑦ ᑎᑭᐅᑎᕕᒋᒋᐊᓕᒻᒥᓄᑦ, ᐊᓯᖏᓪᓗ ᐱᒋᐊᕐᐸᓕᐊᑦᓱᑎᒃ 
ᐊᑭᑦᑐᕋᐅᑎᖃᑎᒌᒍᑎᓄᑦ, ᓴᓇᓂᖅ, ᐃᓕᓐᓂᐊᓂᓕᕆᓃᑦ ᑐᕐᖃᑕᕐᕕᖓ ᑯᐯᒻᒥ (MEQ) 
ᑐᑦᓯᕋᐅᑎᓕᐊᖑᓯᒪᔪᑦ ᐊᖏᕐᑕᐅᓂᖏᑦᑕ ᑐᑭᒧᐊᒍᑎᖏᑦ. ᐃᓘᓐᓀᒍᑦ ᕿᒥᕐᕈᑎᑦᓯᓂᖅ ᑐᓂᓯᓯᒪᕗᖅ 
2026 ᒥ 2036 ᒧᑦ ᑯᑉᐯᒻᒥ ᑲᑎᒪᒍᑏᑦ ᐸᕐᓇᓯᒪᐅᑎᖏᓐᓂᑦ (PQI) MEQ ᑯᓄᑦ, ᐃᓘᓐᓇᖏᑦ 
ᑲᑎᑦᓱᒋᑦ $1.6 billion ᓴᓇᔭᐅᒍᑎᓄᑦ ᐊᐅᓚᒍᑎᑦᓴᓄᓪᓗ ᑐᑦᓯᕋᐅᑏᑦ. 
 
• ᐸᕐᓇᑕᐅᔪᑦ ᐊᑭᑐᔫᐃᑦ ᑮᓇᐅᔭᕐᑑᑎᑦᓭᑦ (ᐱᒋᐊᕐᑕᐅᓯᒪᓕᕐᑐᑦ ᓄᑕᐅᓯᓕᕐᑕᐅᓯᒪᔪᓪᓘᓃᑦ, ᓄᐃᑕᑎᑕᐅᔪᑦ 

ᖃᖓ ᐱᔭᕇᕐᑕᐅᒋᐊᖃᕐᓂᖏᑦᑕ ᐅᓪᓗᖏᑦ 
à ᓄᑖᖅ ᑲᔪᓯᕕᒃ ᐃᓄᒻᒪᕇᑦ ᐃᓕᓐᓂᐊᕕᖓ (ᑰᑦᔪᐊᖅ,ᐱᔭᕇᕐᑕᐅᒋᐊᓕᒃ 2028). 
à ᐊᖏᓪᓕᑎᕆᓂᖅ ᐊᔭᒍᑕᖅ ᐃᓕᓐᓂᐊᕕᒻᒥ (ᑕᓯᐅᔭᖅ,ᐱᔭᕇᕐᑕᐅᒋᐊᓕᒃ 2029 ᐊᕗᖓᒋᐊᕐᓘᓃᑦ). 
à ᐊᒥᓱᑦ ᓱᓇᒐᓚᖃᐅᑏᑦ ᐅᓯᑲᑦᑕᐅᑎᖃᐅᑎᑦᓭᓗ (ᖁᐊᕐᑕᖅ,ᐊᑯᑦᑐᕋᐅᑎᒍᑎ; ᓴᓪᓗᐃᑦ, 

ᐊᑭᑦᑐᕋᐅᑎᒍᑎ). 
à ᐃᓱᒻᒪᓴᕐᕕᒃ ᐃᓕᓐᓂᐊᕕᒻᒥ ᓄᑖᒥ ᓴᓇᓂᖅ (ᖁᐊᖅᑕᖅ, ᐱᔭᕇᕐᑕᐅᒋᐊᓕᒃ 2023). 
à ᓯᑕᒪᓂᑦ ᐃᓪᓗᑕᓕᓐᓂᑦ ᓴᓇᓂᖅ ᐊᓯᑦᔨᑐᐃᓂᕐᓗ ᐃᓪᓗᓂᑦ ᓄᓇᓕᓐᓂᑦ (ᑕᓯᐅᔭᖅ, ᐃᕗᔨᕕᒃ, 

ᐃᓄᒃᔪᐊᖅ, ᐳᕕᕐᓂᑐᖅ, ᑲᖏᕐᓱᒃ). 
• ᐊᖏᔪᒥᒃ ᓴᓇᒋᐊᓪᓛᓃᑦ ᐱᓇᓱᐊᕐᑕᐅᓂᖏᑦ: 

à ᐃᓐᓇᓕᒃ ᐃᓕᓐᓂᐊᕕᒻᒥ ᓴᓇᒋᐊᓪᓛᓂᖅ ᑕᓪᓕᒪᒦᓕᕐᑐᖅ (ᐃᓄᒃᔪᐊᖅ ᐃᓓᓐᓇᖓ ᐱᔭᕇᕐᑕᐅᒪᔪᖅ; 
ᐱᔭᕇᕐᑕᐅᒋᐊᓕᒃ 2026 ᒥ). 

à ᐊᖏᔪᒥᒃ ᓴᓇᒋᐊᓪᓛᓂᖅ ᐱᖓᓱᓂᑦ ᐃᓪᓗᑕᓕᓐᓂᑦ ᒪᕐᕈᐃᓕᖓᔪᓂᓪᓗ (ᐅᒥᐅᔭᖅ). 
à ᐃᓚᒋᐊᕈᑎ ᐱᓇᓱᕝᕕᓴᖅ ᐊᓪᓚᕕᓕᕆᔨᓅᓕᖓᔪᖅ (9800 Cavendish, ᒪᓐᑐᔨᐊᒥ; 

ᐱᔭᕇᕐᑕᐅᓛᕐᑐᖅ ᒣ 2026 ᒥ). 
• ᐱᓇᓱᐊᕋᑦᓴᓕᐊᖑᓯᒪᔫᑦ ᐱᔭᕇᕐᑕᐅᓯᒪᔪᑦ ( ᐆᑦᑑᐱᕆ 2025ᒥ-ᒫᑦᔨ 2026ᒧᑦ): 

à ᔮᓂᒻᒪᕆᒃ ᐃᓕᓐᓂᐊᕕᒃ ᐅᖁᕐᑕᖃᕐᓂᖓ ᐋᕐᕿᒋᐊᕐᑕᐅᓂᖏᑦ ᑐᖓᓕᐊᓃᓕᕐᑐᑦ (ᑰᑦᔪᐊᖅ, 
ᐱᔭᕇᕐᑕᐅᓯᒪᔪᖅ). 

à ᓱᓇᒐᓚᖃᐅᑏᑦ ᐅᓯᑲᑦᑕᐅᑎᖃᐅᑏᑦ (ᑕᓯᐅᔭᖅ, ᐃᕗᔨᕕᒃ,ᑲᖏᕐᓱᒃ). 
à ᖃᕆᐊᕆᔭᐅᓚᐅᕐᑐᑐᑦ ᓄᕝᕕᑎᒃ ᐃᓕᓐᓂᐊᕕᒻᒥ (ᐃᕗᔨᕕᒃ). 
à ᐊᓯᑦᔨᑐᐃᓂᖅ ᓴᓇᓂᕐᓗ ᐊᒥᓱᓂᑦ ᐅᓪᓗᖁᑎᓂᑦ, ᐃᓚᐅᑎᓪᓗᒋᑦ ᐱᔭᕇᕐᐸᓕᐊᓃᑦ ᐃᓄᒃᔪᐊᒥ 

ᐅᒥᐅᔭᒥᓪᓗ. 
• ᑐᓂᓯᓂᖅ ᐅᑯᓂᖓ PQI 2026ᒧᑦ–2036ᒥᑦ MEQ ᒃᑯᓄᑦ: 

à ᐃᓪᓗᐃᑦ,ᓱᓇᒐᓚᖃᐅᑏᑦ,ᐅᓯᑲᑦᑕᐅᑎᖃᐅᑏᑦ ᓄᓇᕕᓕᒫᕐᒥ. 
à ᑲᑎᕕᒃ ᐃᓕᓴᕐᓂᓕᕆᓂᖅ ᐊᓪᓚᕕᖓ (ᑰᑦᔪᐊᖅ) ᓯᓂᑦᑕᕖᓪᓗ ᐱᓇᓱᐊᕐᑕᐅᓂᖏᑦ ᓄᓇᓕᓐᓂᑦ. 
à ᓄᑖᖅ ᐳᕐᑐᓂᕐᓭᑦ ᐃᓕᓐᓂᐊᕕᖓ ᑰᑦᔪᐊᒥ (ᓇᓗᓀᕐᑕᐅᓛᕐᑐᑦ ᐳᕐᑐᓂᖏᑦ ᐸᕐᓇᑕᐅᓕᕐᐸᑕ, ᑲᑎᑦᓱᒋᑦ 

ᐱᖓᓱᑦ ᐃᓕᓐᓂᐊᕕᐅᒋᐊᓖᑦ ᑰᑦᔪᐊᒥ). 



 

 

à ᐃᓕᓐᓂᐊᕕᒻᒥ ᐊᖏᓪᓕᑎᕆᓂᖅ (ᑭᓕᐅᑕᖅ ᐃᓕᓐᓂᐊᕕᒃ, ᐅᒥᐅᔭᖅ,ᐊᓯᒪᐅᑕᓪᓗ 
ᐃᓕᓐᓂᐊᕕᒃ,ᑰᑦᔪᐊᕌᐱᒃ). 

à ᐃᓄᒻᒪᕇᑦ ᐃᓕᓐᓂᐊᓂᓕᕆᓂᖓᑕ ᑲᑎᒪᓂᐊᕈᓯᖏᑦ (ᑰᑦᔪᐊᖅ), ᐃᓄᒻᒪᕇᑦ ᐃᓕᓐᓂᐊᕕᖓᑕ 
ᐊᖏᓕᒋᐊᕐᑕᐅᓂᖓ (ᐃᓄᒃᔪᐊᖅ) ᐃᓕᓐᓂᐊᑏᓪᓗ ᓯᓂᑦᑕᕕᖓ (ᐳᕕᕐᓂᑐᖅ). 

à ᐊᖏᕐᑕᐅᓯᒪᕋᑕᕐᓂᖏᑦᑐᑦ PQI ᑐᑦᓯᕐᕋᐅᑎᖏᓐᓄᑦ 2022- 2032, 2023-2033, 2023-
2033, 2024-2034 ᓗ ᑐᓂᔭᐅᓯᒪᓕᕐᑐᑦ. ᐊᒥᓱᑦ ᐊᖏᕐᑕᐅᓯᒪᖕᖏᑐᑦ PQI ᑐᑦᓯᕋᐅᑎᖏᓐᓄᑦ 
ᐊᑖᓂ 2025-2035 ᑐᓂᔭᐅᓯᒪᖕᖏᑐᑦ ᐱᑦᔪᑎᒋᑦᓱᒍ ᐃᓗᐊᒍᑦ ᓯᕗᓪᓕᐅᔭᐅᕐᖄᕆᐊᓖᑦ ᑐᕌᕐᑐᑦ 
ᑎᒍᒥᐊᕐᓂᒥᒃ ᐃᓗᓐᓀᓂᑦ ᑐᑦᓯᕋᐅᑎᓕᐊᖑᓯᒪᔪᓂᑦ ᐊᑖᓂ $2 billion.   

 
ᑐᑭᒧᐊᑦᑎᓯᔨ ᐱᓇᓱᑦᑐᓕᕆᔨᒃᑯᓂ ᑮᓇᐅᔭᓕᕆᔨᓂᓪᓗ ᐅᖄᑎᓪᓗᒍ, ᐃᓕᓴᕐᓂᓕᕆᔩᑦ ᑐᓴᕐᑎᑕᐅᓚᐅᕐᑐᑦ 
ᐊᑐᓕᕐᑎᑕᐅᕙᓪᓕᐊᓂᖏᓐᓂ ᐊᑭᓖᒍᑎᑦᓭᑦ ᐱᕙᓪᓕᒍᑎᑦᓭᓗ ᐊᑕᔪᑦ 2023-2028ᒥ ᐊᖏᖃᑎᒌᒍᑏᑦ 
ᐱᔭᕇᕐᑕᐅᕙᓪᓕᐊᓂᖏᓐᓂ ᐊᑐᓕᕐᑎᑕᐅᒋᐊᕕᑦᓱᑎᓗ ᐊᑌᓐᓇᑐᒧᑦ ᐊᑭᓕᕐᑐᐃᒍᑎᓄᑦ. ᐱᓇᓱᕝᕕᒥ 
ᖃᓄᐃᖕᖏᓯᐊᕐᓂᓕᕆᐅᑏᑦ ᐊᑦᑕᓇᕐᑐᒦᑦᑌᓕᒍᑏᓪᓗ (OHS) ᓄᐃᑕᑎᑕᐅᓚᐅᕐᒥᔪᑦ: 
ᓄᖑᕙᓪᓕᐊᓂᖏᑦ ᐱᓇᓱᕝᕕᒥ ᐱᓂᕐᓗᖃᑦᑕᓂᐅᔪᑦ ᓄᐃᑕᑎᑕᐅᓚᐅᒻᒥᔪᑦ, ᐃᓚᐅᑎᓪᓗᒋᑦ 
ᓄᐃᑦᓯᕙᓪᓕᐊᓃᑦ ᓄᑖᒥᒃ ᐊᑦᑕᓇᕐᑐᒨᕐᑎᓯᑦᑌᓕᔨᐅᑉ ᐃᓂᑦᓴᖓᓂ ᐱᓇᓱᕝᕕᒥ ᐊᑐᓕᖁᓪᓗᒍ 
ᓄᓇᕕᓕᒫᕐᒥ ᓲᖑᓰᒋᐊᕈᒪᓂᖅ ᐊᑦᑕᓇᕐᑐᒨᕐᑎᓯᑦᑌᓕᓂᕐᒥᒃ ᒪᓕᑦᓯᐊᓂᕐᒥᓗ. 
 
• ᐃᑭᓪᓕᑎᕆᓂᖅ ᐱᓇᓱᕝᕕᒥ ᐊᕐᖁᓇᖃᑦᑕᓂᕐᒧᑦ: ᕕᕈᐊᕆ 6,2026 ᐱᒋᐊᕐᓱᒍ, ᐱᓇᓱᒐᑎᒃ ᐋᓐᓂᖃᑦᑕᓃᑦ 

ᐊᖏᕐᑕᐅᓲᖑᕗᓐᓀᑐᑦCNESST ᒃᑯᓄᑦ 2026 ᒥ; ᓯᑕᒪᐅᔪᕐᑐᑦ ᐊᖏᕐᑕᐅᓚᐅᔪᑦ 2025 ᒥ, 
ᑭᒡᒐᑐᐃᓕᕐᓱᓂ ᑲᑕᑉᐸᓕᐊᔪᒥᖔᖅ ᐊᖏᕐᑕᐅᓯᒪᔪᓂ ᐊᓪᓚᖁᑎᓂᑦ ᓇᓗᓀᕐᑕᐅᓯᒪᓕᕐᓱᑎᓗ ᐊᑭᓖᒍᑎᕕᓃᑦ 
ᐊᕐᕌᒍᐃᑦ ᑭᖑᓂᐊᓂ. 

• ᐊᑐᓕᕐᑎᑕᐅᔪᑦ/ᐊᑭᓖᒍᑏᑦ 2023 ᒥ 2028 ᒧᑦ ᐱᕙᓪᓕᒍᑎᑦᓭᑦ: ᒪᓕᑦᓱᒋᑦ ᐊᑎᓕᐅᕈᑕᐅᓯᒪᔪᑦ 2023 ᒥ- 
2028 ᒧᑦ ᐊᖏᖃᑎᒌᒍᑏᑦ ᑲᑐᑦᔨᖃᑎᒌᑦᑐᑦ ᐱᓇᓱᑦᑎᖏᓐᓄᑦ (ᐱᓇᓱᑦᑎᓂ ᐃᑲᔪᑏᑦ ᐱᓇᓱᒍᓐᓇᐅᑎᓖᓪᓗ 
ᐆᑦᑑᐱᕆ 30,2025 ᒥ, ᐃᓕᓐᓂᐊᑎᑦᓯᔨᓄᓪᓗ ᓅᕕᒻᐱᕆ 26,2025), ᑮᓇᐅᔭᓕᕆᔨᒃᑯᑦ ᓄᐃᑦᓯᖃᑦᑕᑐᑦ 
ᑭᒃᑭᑕᐅᑎᖏᓐᓂᑦ, ᐅᑎᕐᑎᓯᐅᑎᐅᕙᓪᓕᐊᔪᓂᑦ, ᓄᑕᐅᓯᓖᑦᓱᑎᓗ ᐅᑭᐅᕐᑕᑐᒥᐅᖑᒍᑎᓂᑦ- ᐱᓇᓱᐊᕐᑕᐅᔪᖅ 
ᐱᔭᕇᕆᐊᕕᑦᓯᐊᑐᖅ.  

• OHS ᒥ ᐱᒋᐅᕐᓴᓂᖅ ᐱᓇᓱᑦᑎᓄᑦ: ᐱᒍᒪᓂᖃᑦᓯᐊᑐᖅ OᕼS ᒥ ᐃᓄᓕᕆᔨ ᐱᓇᓱᑦᑎᑖᕆᔭᐅᓯᒪᓕᕐᑐᖅ 
ᐱᒋᐅᕐᓭᖃᑦᑕᓚᖓᓗᓂ, ᓄᐃᑎᑦᓯᕙᓪᓕᐊᓗᓂᓗ ᐊᑌᓐᓇᑐᒥ ᐱᓇᓱᐊᕋᑦᓴᒥᒃ ᐱᓇᓱᑦᑎᓄᑦ,ᐊᕐᕕᑕᖃᑦᑕᓗᓂᓗ 
ᓄᓇᓕᓐᓄᑦ ᐊᑕᐅᓯᐅᓈᕐᑎᓗᓂ ᑲᑎᓯᓗᓂ ᐱᒋᐅᕐᓭᖃᑦᑕᓂᐊᕋᒥ (ᐱᓇᓱᐊᕋᑦᓴᖅ ᓯᕗᓪᓕᐹᖅ ᑐᕌᕐᓂᓕᒃ 
ᐱᓇᓱᕝᕕᒥ ᐸᕝᕕᓵᕆᖃᑦᑕᓂᕐᓂ ᐱᒋᐊᕐᑎᓯᑦᑌᓕᒋᐅᕐᓴᓂᖅ).  

 
ᑭᒡᒐᑐᕐᑏᑦ ᑐᓂᔭᐅᓚᐅᕐᒥᔪᑦ ᑐᓴᕐᑎᓯᐅᑎᓂ ᖃᕆᑕᐅᔭᓕᕆᔨᒃᑯᓂ, ᓄᐃᑕᑎᑦᓯᓱᑎᒃ ᐳᕐᑐᓯᒋᐊᕐᓯᒪᔪᓂ 
ᐱᓂᕐᓘᑎᐅᖃᑦᑕᑐᓂᑦ ᐱᑐᑦᓯᒪᐅᑎᓂ,ᐃᑲᔪᕐᓯᐅᑎᓂ,ᓴᐳᑦᔨᓯᒪᐅᑎᓂ, ᐱᓇᓱᑦᑎᑖᕐᐸᓕᐊᓂᕐᓂᓗ; 
ᐱᕙᓪᓕᐊᓯᒪᓪᓚᕆᑦᑐᓂᓪᓗ ᓄᓇᓖᑦ ᐊᑐᕐᐸᑕᖏᑦ ᐊᐅᓚᒍᑏᑦ, ᐊᑦᑕᓇᕐᑐᒨᕐᑎᓯᑦᑌᓕᒍᑏᑦ ᖃᕆᑕᐅᔭᓂ, 
ᖃᕆᑕᐅᔭᓂᓪᓗ ᐱᕙᓪᓕᐊᒍᑏᑦ; ᐱᓇᓱᐊᖏᓐᓀᓇᕐᓱᑎᓗ ᐱᓇᓱᑦᑏᑦ ᑭᖕᖒᒪᒋᔭᖏᓐᓂᑦ, 
ᖃᕆᑕᐅᔭᕈᑎᓕᒫᑦ ᓄᑕᐅᓯᓕᐅᑎᖏᑦ, ᐱᓇᓱᕝᕕᓕᒫᖑᔪᓂᓪᓗ ᖃᕆᑕᐅᔭᕈᑎᓂᑦ ᐋᕐᕿᓱᐃᖃᑦᑕᓃᑦ.  
 
• ᐱᑐᑦᓯᒪᐅᑏᑦ ᐃᑲᔪᕈᑏᓪᓗ ᐃᖏᕐᕋᕈᑎᖏᑦ: 

à ᐱᓂᕐᓗᓯᒪᐅᑏᑦ ᓱᑲᑦᑐᒥᒃ ᐳᕐᑐᓯᓯᒪᔪᑦ: ᐱᑐᑦᓯᒪᐅᑏᑦ ᐱᓂᕐᓗᓯᒪᐅᑎᖏᑦ ᐃᑲᔪᕈᑏᓪᓗ 
ᐱᓂᕐᓗᓯᒪᐅᑎᖏᑦ ᓄᐃᑕᑎᑕᐅᔪᑦ ᑎᑭᐅᑎᓂᖏᑦ 840 ᐊᒻᒪᓗ 7,973, ᐃᑉᐱᒋᑦᓯᐊᓱᒋᑦ, 2026 ᒥ, 
ᓇᓗᓀᕐᓯᓯᒪᔪᖅ ᓯᒃᑭᑖᐲᑦ ᐃᑎᕈᓐᓇᐅᑏᑦ, ᓄᐃᑦᓰᓇᖃᑦᑕᓂᕐᓗ ᐱᓂᕐᓗᑎᑦᓯᑌᓕᔩᑦ 
ᓂᒪᑦᑐᓕᐅᕈᑎᖏᑦ. 

à ᐱᔭᕇᕐᑕᐅᓯᒪᔪᑦ ᐃᓚᐅᑎᓪᓗᒋᑦ ᓄᑖᒥ ᐃᓪᓗᓕᐅᕐᓂᖅ,ᐱᓇᓱᑦᑎᑖᕐᓂᖅ,ᐱᐅᓰᒋᐊᕐᓂᖅ ᓯᒃᑭᑕᓂᑦ 
ᐃᑎᕈᓐᓇᐅᑎᓂᑦ, ᓄᐃᑦᓰᓇᖃᑦᑕᓂᕐᓗ ᐱᓂᕐᓗᑌᓕᑎᑦᓯᔩᑦ ᓂᒪᑦᑐᓕᐅᕈᑎᖏᓐᓂᑦ. 



 

 

à ᓯᕗᓂᖓᓂ ᐱᒋᐊᕐᑕᐅᓛᓯᒻᒥᔪᑦ ᓄᐃᑦᓯᓂ Windows 11, ᐃᓕᓯᓂᖅ  Teams Rooms, 
ᓄᑕᐅᓯᓕᕐᑎᕆᓂᖅ Cavendish ᐱᑐᑦᓯᒪᐅᑎᖏᓐᓂᑦ, ᐃᓐᓄᐃᓂᕐᓗ ᐱᓇᓱᒐᑦᓴᓂᑦ ᐊᒥᓱᓂᑦ 
ᖃᕆᑕᐅᔭᓕᕆᔩᑦ ᖃᐅᔨᓴᕐᑏᓗ ᐃᓂᖏᓐᓂᑦ. 

• ᖃᕆᑕᐅᔭᓂᑦ ᐱᓂᕐᓗᑎᑦᓯᑌᓕᓂᖅ: 
à ᐊᑦᑕᓇᕐᑐᒨᖃᑦᑕᑐᑦ ᐳᕐᑐᓯᒋᐊᓛᕐᑐᑦ 1,431 (2023) ᒥ ᑕᑯᓐᓇᑕᐅᔪᑦ 4,534 (2026) ᒧᑦ, 

ᑕᑯᓐᓇᓱᒋᑦ ᑭᖕᖒᒪᒋᔭᐅᔪᑦ ᐱᓇᓱᕝᕕᓂ. 
à ᐊᓂᒍᕐᑎᑕᐅᖃᑦᑕᑐᑦ ᐃᓚᐅᑎᓪᓗᒋᑦ ᐱᔭᕇᕐᑕᐅᓯᒪᔪᑦ ᐃᒣᓪᓗᐊᑦ 2,449 ᐱᓂᕐᓘᑏᑦ, 

ᓴᕐᕿᑎᑕᐅᓯᒪᔪᖅ ᐊᒥᓱᓂᑦ ᐃᑎᕈᓐᓇᐅᑎᖃᕈᑎ (MFA) 100%, ᐱᐅᓰᒋᐊᕐᓯᒪᓕᕐᑐᖅ 
ᖃᑦᓯᐅᓂᖏᓐᓂᑦ, ᓄᕐᖃᑎᑦᓯᓯᒪᑦᓱᑎᓗ 32,000 ᓂᑦ ᐊᑐᕈᑎᐅᔪᓂᑦ ᑎᓪᓕᒐᓱᑦᑎᓂ 90 ᐅᓪᓗᐃᑦ 
ᐃᓗᐊᓂ. 

à ᐱᒋᐊᕐᑕᐅᕙᓪᓕᐊᔪᑦ: ᑭᓇᒃᑯᑐᐃᓐᓇᓄᑦ ᐲᕈᑎᐅᑉ ᓴᓇᔭᐅᓂᖓ (PKI) (60% ᐱᔭᕇᕐᑕᐅᓯᒪᓕᕐᑐᑦ), 
ᑭᖑᓪᓕᐹᕐᓯᐅᑎᖏᑦ ᓇᕝᕚᑕᐅᓯᒪᔪᑦ ᑭᐅᒍᑕᐅᓯᒪᔪᓪᓗ (EDR) (70% ᐱᔭᕇᕐᑕᐅᓯᒪᓕᕐᑐᑦ), 
ᐱᓂᕐᓗᑎᑦᓯᑌᓕᒍᑏᑦ ᐅᖄᔭᐅᓂᖏᑦ ᑲᒪᔨᒻᒪᕇᓪᓗ ᐱᓂᐊᕐᓂᖏᑦ (SIEM) (20% 
ᐱᔭᕇᕐᑕᐅᓯᒪᓕᕐᑐᑦ), ᓯᑦᑎᓭᓂᖅ ᖃᕆᑐᐊᔭᐅᑉ ᐃᓗᓕᖓᓂᑦ, ᑭᓇᐅᓂᖓᓂᑦ ᐃᑎᕈᓐᓇᐅᑎᓂᓪᓗ 
ᑲᒪᓂᑦ (IAM) (10% ᐱᔭᕇᕐᑕᐅᓯᒪᓕᕐᑐᑦ), ᖃᕆᑕᐅᔭᑎᒍᑦ ᐊᓪᓚᑖᕈᑏᑦ ᓴᐳᑦᔭᐅᒍᑎᖏᑦ, 
ᐃᑎᕐᑕᐅᓂᕐᒧᓗ ᖃᐅᔨᓴᕐᓂᖅ ᐸᕐᓇᑕᐅᔪᖅ. 

• ᖃᕆᑕᐅᔭᓕᕆᒍᑎᓄᑦ ᐱᕙᓪᓕᑎᑦᓯᓂᖅ: 
à ᖃᕆᑕᐅᔭᕈᑏᑦ ᐳᕐᑐᓯᕙᓪᓕᐊᓂᖏᑦᑕ ᐱᓂᕐᓗᓯᒪᐅᑎᖏᑦ ᓂᕆᐅᒋᔭᐅᔪᖅ ᑎᑭᑕᐅᓂᐊᕐᓂᖓ 667 

2026 ᒥ, ᒫᓐᓇ ᐳᕐᑐᓂᕐᐸᐅᔪᑦ ᐱᒋᐊᓕᕐᓂᒪᑕᓂᑦ, ᑕᑯᑦᓴᐅᑎᑦᓯᓱᑎᒃ ᐳᕐᑐᓯᒋᐊᕐᓯᒪᔪᓂᑦ 
ᐊᑐᕐᑕᐅᓂᖏᑦ ᒪᓕᑦᓱᒋᑦ ᐊᔪᕐᓇᓂᖏᓪᓗ. 

à ᐊᓂᒍᕐᑎᑕᐅᓯᒪᔪᑦ ᐃᓚᖃᕐᖁᑦ ᐱᔭᕇᕐᓯᒪᓂᕐᒥᒃ ᐃᓅᖃᑎᒌᓄᑦ ᐃᑲᔫᑏᑦ ᑖᒃᓰᔭᕐᓂᓄᑦ 
ᖃᕆᑕᐅᔭᒃᑯᑦ, ᐱᓇᓱᑦᑎᑖᕐᓂᖅ ᓄᐊᑦᓯᓂᕐᒥᒃ ᖃᐅᔨᓴᕐᑎᒥᒃ, ᑐᓂᓯᓂᕐᓗ ᐱᐅᓰᒋᐊᕈᑎᓂᑦ ᑕᒣᓐᓂᑦ 
ᑲᒪᔨᒻᒪᕇᑦ ᐃᓂᖏᓐᓂᑦ ᑕᑯᑦᓴᐅᑎᑦᓯᒍᑎᓂᓪᓗ ᐱᓇᓱᒐᑦᓴᓂᑦ. 

à ᑲᔪᓯᑎᑕᐅᔪᑦ ᓯᕗᓪᓕᐸᐅᔭᐅᒋᐊᓖᑦ: ᐱᓇᓱᑦᑎᑖᕐᓂᖅ/ᐱᓇᓱᑦᑏᕈᓐᓂᖅ ᐃᒻᒥᓂ ᐊᐅᓚᔪᑦ, 
ᐃᓂᑦᓴᓕᐅᕐᓂᒧᑦ ᖃᐅᔨᓴᕐᓂᖅ, ᖃᐅᔨᒪᓂᐅᔪᒧᑦ ᑐᖕᖓᕕᓖᑦ ᐱᔭᐅᒋᐊᓖᑦ, ᑭᓯᑦᓯᓂᖅ/ᐱᖁᑎᓂᑦ 
ᐊᐅᓚᑦᓯᓂᖅ ᐊᑐᕈᓐᓀᕙᓪᓕᐊᔪᓪᓗ ᐊᑐᕐᑕᐅᕙᑦᑐᑐᙯᑦ.   

à ᐊᑦᔨᒌᖕᖏᑐᑦ ᐱᓇᓱᕝᕖᑦ ᖃᕆᑕᐅᔭᖏᑦ ᐊᓯᑦᔨᕙᓪᓕᐊᔪᑦ 
à ᐊᑯᓂ ᐊᕐᕌᒍᕐᑐᑐᑦ ᐱᓇᓱᐊᕋᑦᓴᓕᐊᖑᓯᒪᔪᑦ ᐱᒋᐊᕐᑕᐅᕙᓪᓕᐊᔪᑦ ᐃᓚᐅᑎᓪᓗᒋᑦ 

ᖃᕆᑕᐅᔭᓕᕆᔨᒃᑯᓂ ᑲᒪᓂᖅ, ᑐᑭᒧᐊᑦᑎᓯᔨᒥᒃ ᐃᑲᔪᕐᑎ, ᓄᓇᕐᔪᐊᒨᓕᖓᔪᑦ ᑐᑦᓯᕋᐅᑏᑦ 
ᐱᒋᐊᕐᑕᐅᕙᓪᓕᐊᓂᖏᑦ, ᓂᐅᕕᕐᓂᐊᓂᖅ, ᐃᓂᓕᐅᕈᑏᑦ, ᑮᓇᐅᔭᓕᕆᒍᑏᓪᓗ ᕿᒥᕐᕈᔭᐅᓂᖏᑦ. 

à ᐱᓂᕐᓗᓯᒪᐅᑏᑦ ᑭᓯᑕᐅᓯᒪᔪᑦ 2018 ᒥ- 2026 ᒧᑦ ᓄᐃᑕᑎᑦᓯᕗᑦ ᑲᔪᓯᔪᒥᒃ ᐊᕐᕌᒍᑕᒫᑦ 
ᐱᕈᕐᐸᓕᐊᔪᑦ, ᐅᒃᑯᐃᖔᕐᑎᑕᐅᔪᕐᓗ ᐱᔭᑦᓴᓕᐊᖑᓯᒪᔪᖅ ᑎᑭᐅᑎᓯᒪᓕᕐᑐᖅ 13,814 2026 ᒥ, 
ᑌᒣᒻᒪᑦ ᑐᑦᓯᕋᕐᑐᑦ ᓄᑕᐅᓯᓕᖕᖑᑎᑦᓯᓂᕐᒥᒃ. 

 
ᐃᓕᓴᕐᓂᓕᕆᔩᑦ ᕿᒥᕐᕈᓚᐅᕐᑐᑦ ᐊᖏᕐᓱᑎᓗ 2026-2027 ᐃᓕᓐᓂᐊᓀᑦ ᐅᓪᓗᖁᑎᖏᓐᓂᑦ 
ᐳᕐᑐᓂᕐᓴᓃᑦᑐᑦ. ᐃᓕᓐᓂᐊᓇᖅ ᐱᒋᐊᖕᖓᓛᕐᑐᖅ ᐊᐅᒡᒍᓯ 12,2026 ᒥ ᐃᓱᓕᓐᓂᖃᕐᓗᓂ ᔫᓂ 
3,2027. 
 
• ᑕᒡᒐᓂ ᐊᕐᕌᒍᕐᒥ, ᐱᖓᓲᔪᕐᑐᑦ ᐊᕐᕕᑕᕐᓂᐅᒋᐊᖃᖕᖏᑐᑦ ᐱᓇᓱᐊᕈᓯᖏᑦ ᓄᐃᑕᑦᓯᐊᑐᒥᒃ 

ᖃᐅᔨᔭᐅᓯᒪᓕᕐᑐᑦ (ᐁᕆᓕ 11 ᒥ ᒣ 21 2027 ᒧᑦ). ᑌᒣᒻᒪᑦ ᐃᓕᓐᓂᐊᕕᓐᓄᑦ ᐊᕐᕕᑕᕐᓂᐅᔪᖅ 
ᐱᒋᐊᖃᑦᑕᓚᖓᓕᕐᑐᖅ ᐊᕐᕌᒎᑉ ᓈᓂᖓᓂ ᖃᐅᔨᓴᕐᓂᖃᕇᕐᐸᑕ. 

• ᐱᒋᐊᕐᓗᑎᒃ ᑕᒡᒐᓂ ᐊᕐᕌᒍᒥ, ᒪᓕᑦᓱᒋᑦ 2023-2028 ᐊᖏᖃᑎᒌᒍᑏᑦ ᐊᑎᓕᐅᕐᑕᓯᒪᓂᖏᑦ ᓅᕕᒻᐱᕆ 
2025 ᒥ, ᑕᕐᖀᑦ ᓄᐃᑕᑎᑦᓯᒋᕗᑦ ᑕᓪᓕᒪᓂᑦ ᐅᓪᓗᓂᑦ ᐃᓕᓐᓂᐊᑎᑦᓯᓂᕐᒧᑦ ᐃᓕᓐᓂᐊᑎᑦᓯᔩᑦ 
ᓇᓗᓀᕐᓯᓯᒪᒍᓐᓇᓕᕐᖁᑦ ᓇᓂ ᐱᓇᓱᐊᓛᕐᒪᖔᕐᒥ.  
 



 

 

ᐊᑦᔨᒌᖕᖏᑐᐃᓐᓇᐅᒐᓗᐊᑦ ᓄᓇᓕᓕᒫᕐᓂ, ᐃᓕᓐᓂᐊᑎᑦᓯᔩᓐᓂᐊᓂᖅ ᑲᔪᓯᖏᓐᓇᑐᖅ ᓄᓇᕕᓕᒫᕐᒥ. 
ᐃᓕᓴᕐᓂᓕᕆᔩᑦ ᐅᖄᓚᐅᕐᑐᑦ ᓱᕐᕃᓯᒪᒍᓐᓇᓂᖓᓂ ᐃᓕᓐᓂᐊᑎᓂ- ᐃᓚᐅᑎᓪᓗᒋᑦ 
ᐱᓇᓱᐊᕐᑕᐅᓚᕆᒋᐊᓖᑦ ᐱᔭᕇᕈᓐᓇᓯᓂᕐᒧᑦ ᐳᕐᑐᓂᕐᓴᒥ, ᑭᓯᑦᓯᒍᑎᓐᓂᐊᓃᑦ, ᖃᐅᔨᓴᕐᑐᓕᕆᐅᑏᑦ, 
ᐃᓄᑦᑎᓪᓗ. ᓄᐃᑕᑎᑦᓯᓚᐅᕐᑐᑦ ᐃᓱᒫᓗᓐᓂᒥᓂ ᓴᐳᒻᒥᓯᒪᑦᓯᐊᓱᑎᓗ ᐊᑐᓕᕐᑎᑕᐅᒋᐊᓕᓐᓂ, 
ᐃᓚᐅᑎᓪᓗᒋᑦ ᐃᓇᖏᕐᑌᔨ ᐃᓕᓐᓂᐊᑎᑦᓯᔨᓕᒫᓂᑦ, ᐅᐱᕐᖔᑯᑦ ᐃᓕᓐᓂᐊᓂᖅ, ᐅᐃᒪᓇᕐᑐᒥ 
ᐯᕆᑦᓯᔨᖃᕐᓂᖅ ᐃᓕᓐᓂᐊᕕᒻᒥ ᐱᓇᓱᑦᑎᓕᒫᓄᑦ, ᓄᐃᑕᐅᓯᒪᔪᓪᓗ ᓄᓇᓕᓐᓄᑦ ᐊᑦᑐᐊᔪᑦ 
ᐃᓕᓐᓂᐊᕕᒻᒧᑦ. 
 
• ᐅᐃᒪᓇᕐᑐᒥᒃ ᐯᕆᑦᓯᔨᖃᕐᓂᖅ: ᒪᓂᒪᑎᑕᐅᔪᖅ ᐅᑯᓄᖓ ᑭᓯᐊᓂ ᐱᓇᓱᕝᕖᑦ, ᐃᓪᓗᖃᕐᓃᑦ,ᐃᓂᖃᕐᓃᑦ 

ᐱᕕᑦᓴᐅᑐᐊᕐᐸᑕ. ᐊᑐᐃᓐᓇᐅᑎᑕᐅᔪᖅ ᑲᑎᕕᒃ ᐃᓕᓴᕐᓂᓕᕆᓂᕐᒥ ᐱᓇᓱᑦᑎᓄᑦ ᐃᓕᓐᓂᐊᑎᓄᓪᓗ 
ᕿᑐᕐᖓᓕᓐᓄᑦ ᐅᑭᐅᓕᓐᓂᑦ ᓯᑕᒪᒧᑦ ᑎᑭᑦᑐᓂᑦ. ᐃᖏᕐᕋᑎᑕᐅᓲᖅ ᐃᓕᓐᓂᐊᕕᐅᑉ ᑫᕙᓪᓚᒍᓯᖏᑦ 
ᒪᓕᑦᓱᒋᑦ; ᐊᑕᖕᖏᑐᖅ ᐅᒃᑯᐃᓚᐅᕐᑎᓇᒍ ᐅᒃᑯᐊᓯᒪᓕᕐᑎᓗᒍᓗ ᐃᓕᓐᓂᐊᕕᒃ. 

• ᐅᐱᕐᖓᑯᑦ ᐃᓕᓐᓂᐊᓂᖅ: ᐱᖓᓱᓂᑦ ᐱᓇᓱᐊᕈᓯᓂᑦ ᐊᑐᐃᓐᓇᐅᑎᑕᐅᔪᖅ ᓈᑦᓴᑐᐊᕐᒪᑦ ᐃᓕᓐᓂᐊᓇᖅ, 
ᐃᑲᔪᕐᓯᒍᑎᑦᓴᐅᓱᓂ ᐃᓕᓐᓂᐊᑎᓂᑦ ᖁᕝᕙᕆᐊᕈᑎᑖᕐᑎᓯᓂᕐᒧᑦ ᐳᕐᑐᓂᕐᓴᒥ. ᓄᓇᓖᑦ 
ᓯᕗᓪᓕᐸᐅᔭᐅᑎᑕᐅᕙᑉᐳᑦ ᓴᕐᕿᑎᑦᓯᓂᕐᒥᒃ ᓄᓇᓕᓐᓂᑦ ᐃᓕᓐᓂᐊᑎᑦᓯᒍᓐᓇᓂᕐᒥᒃ. ᐃᓕᓐᓂᐊᑕᐅᒋᐊᓖᑦ 
ᐃᓗᓕᑦᑕᖃᕐᖁᑦ ᑭᓯᑦᓯᒍᑎᓐᓂᐊᓂᕐᒥᒃ, ᖃᐅᔨᓴᕐᑐᓕᕆᓂᕐᒥᒃ, ᐃᓄᓕᕆᓂᕐᒥᒃ, ᐃᓄᑦᑎᑐᓪᓗ. 

• ᐃᓕᓐᓂᐊᑎᑦᓯᔨᓕᒫᓂᑦ ᐃᓇᖏᕐᑌᔨᐅᓂᖅ: ᐊᑕᐅᓯᖅ ᐃᓂᐅᔪᖅ ᐃᓕᓐᓂᐊᕕᒻᒥ, ᐊᑐᐃᓐᓇᐅᒪᑎᑦᓯᓱᓂ 
ᐃᓇᖏᕐᑌᔨᒥᒃ ᖃᕆᐊᑦ ᐅᒃᑯᐊᖁᓇᒋᑦ ᐃᓕᓐᓂᐊᑎᑦᓯᔨ ᐱᓇᓱᕐᖃᔭᖕᖏᑐᐊᕐᒪᑦ. 

• ᑕᒡᒐᓂ ᐊᕐᕌᒍᒥ, ᐃᓕᓐᓂᐊᑎᑦᓯᔩᓐᓂᐊᓂᖅ ᐳᕐᑐᓯᒋᐊᕐᓯᒪᔪᖅ 59 ᐃᓃᑦ ᐃᓄᖃᖕᖏᑐᑦ 
ᐃᓕᓐᓂᐊᑎᑦᓯᕕᖏᓐᓂ ᐃᓄᐃᑦ, ᐅᐃᒍᐃᑦ ᖃᓪᓗᓈᓪᓗ ᐊᐅᒡᒍᓯ 8, 2025 ᒥ, 38 ᐆᑦᑑᐱᕆ 2025 ᒥ 43 
ᓗ ᕕᕈᐊᕆ 2026 ᒥ. 


